
1 
 

Doopsgezinde Gemeente Leeuwarden 
12 april 2026 

Mei meiwurking fan: Baukje van der Meer,  
Ida van der Ploeg en Jehannes Regnerus 

Oargelist: Simon Bouma 
Thema: Fersen en lieten fan Fedde Schurer 

 
* Meidielings en oanstekken fan de kears 
 
* Wolkom  
 
* Skepping  GB 
 
Wyld en leech en sûnder fêste foarmen 
Yn it grûneleaze tsjuster wei 
Dreau de wrâld forlern yn nacht en stoarmen 
Wachtsjende op de earste skeppingsdei 
Mar yn it midden fan de swarte wolken 
Oer dat reedleas ûnneigeanber lot 
Oer dy floeden en dy wetterkolken 
Gong de oarderjende geast fan God. 
 

Beammen, krûden, dieren, fûgels, fisken 
Krigen dêr har eigen foarm en tylt 
En as kroan op ’t wurk hat God de minske 
Stalle en skepen nei syn eigen byld. 
As de drager fan Gods geast op ierde 
Waerd er tarist mei forstân en macht 
Koe er alle ding bestjûre en liede 
Master oer de chaos en de nacht. 

Geast fan God, salang we ús liede litte 
Fan jins leafde is alles ljocht en goed 
Út ússels kin’ we inkeld ús forlitte 
Op de dûnk’re driften fan it bloed. 
Hâld ús fêst, wol altyd by ús bliuwe 
Keare ’t tsjuster út ús sielen wei 
En oer dizze oerstjûre wetters driuwe 
Hoedzjend as foar de earste skeppingsdei. 

 
* Sjonge O, Hear, dy’t macht en heech biwâld mel. NL 84 

Wolsillich elk, dy’t from fen hert 
Op God syn sterktme_en hope set 
Dy kart de wolbibane wegen 
Al rint, troch moerbeidelte tein 
Hjar moed toloar, hjar krêft tonein 
Al barnt de sinne gleon omhegen 
God bliuwt hjar springboarn oan it paed 
Syn reinfal rûzet oer hjar haed. 
 
Hwent God de Hear, sa goed, sa myld 
Is ’t aller tiid ús sinne en skyld 
Hy scil genede en eare skinke 
Dy’t mei oprjucht en súver hert 
Him folgje ûnthâldt Er ’t goede net 
Dy wol Hy mei Syn heil bitinke: 
Wolsillich Hear, dy’t op Jo bout 
En yn Jins hân syn libben jowt. 

* Ynliedende wurden  
  
* Sjonge  Sit net yn noed GB 
 
Allegear 

 
allegear 
3. Kom, ’t hat gjin doel al yn it foar te kriten: 
mei soarchlik stinnen komt men ek net klear. 
It libben is fan mear bilang as ’t iten 
en klean is mooi, mar ’t lichem sels is mear, 
 
froulju 
4. De fûgels wrotte har de lea net stikken 
en hwa fan jimme hat san fleurich lot? 
Hja fine altyd wol hwat om te pikken 
en ite tankber út de hân fan God. 
 
froulju 
5. De pinksterblommen bloeije er samar hinne 
hja skreppe net en ha gjin swierrichheit 
en siz no sels oft hja net moaijer binne 
as Salamo yn al syn hearlikheit? 
 

manlju 
6. Tiis net oer dingen dy’t noch stean to kommen 
en oer de dei fan moarn, dy’t nimmen ken: 
God soarget foar de fûgels en de blommen 
en soe er noch net mear nei jimme sjen? 
 
allegearre 
7. Jim moatt’ net jimmer yn ‘e soargen sitte 
net altyd freegje: hwer giet dit op ta? 
Sa dogge heidens dy’t net better witte – 
De Hear sjocht wier wol hwat jim nedich ha. 
 
allegearre 
8. Dus jimme, sykje ’t earst fan alle dingen 
Gods keninkryk en syn gerjochtichheit - 
om al it oare hoech jim net to twingen 
dat wurdt der jim op tajown fan jim heit. 

allegearre 
9. De frees foar moarn ûntnimt jim hjoed de frede 
en ’t jowt jim neat, jim klachten binne omdôch: 
lear libjen by de dei op Gods genede 
en moarn fan ’t selde; ien dei is krekt genôch. 
 

 
* Fedde Schurers reis 

* Sjonge Op bergen en woastinen LT 
 
2. Syn eagen gean yn trouwe 
Oer alle minsken dwaen 
Hy wol wa’t op him bouwe 
Syn help en hoede jaen 
Hy heart de fûgels roppen 
Hy klaiet de lânnen grien 
Syn seine falt fen boppen 
En Hy forjit net ien 
 
 
 
 
 
 
 
 
 
 
 
 
 

 
Wy gean op reis 
* Baukje sjongt Paradys 
 
1. Alear ha’k wenne yn’t hôf fan Eden 
dêr’k nou safier fan ôfdwaeld bin 
omjown fan alle hearlikheden 
sa’t nea in minsk betinke kin 
 
2. O blide tunen en rivieren 
o kleare loft, o goede groun- 
ik koe de taal fan alle dieren 
haw ider beest syn namme jown 
 

3. En God wie altyd om my hinne  
myn libben wie mei sines ien  
ik koe him oan de waerme sinne  
en oan it rûzjend beamtegrien. 
 
4. O paradys, sa grien bigerze  
myn hert lûkt nei syn oarsprong ta  
en altyd sil'k ûnwennich wêze  
salang ik dy net werfoun ha. 

 
Ûnderweis 
* Baukje sjongt Yn it kuorke  
 
1. Doe’t Farao him wyld en skriklik warde 
en Isrels lytse jonkjes wreed formoarde 
doe’t ek gjin baekster mear, hoe graech hja woe 
dy skamteleaze taliz keare koe 
waerd op in nacht yn in forgetten herne 
in simpel en ûnskuldich berntsje berne 
in jonkje, dat net ien fordrinke doarst 
omdat er Isrels lieder wurde moast. 

2. Doe't de prinsesse in moarntiid gong te baeijen 
en tsjin'e reidwâl har stie út to klaeijen 
doe draeide hja har each yn oarewei 
en seach dat der hwat frjemds yn't wetter lei. 
Dêr dreau, binijd fan't fammeëach bigluorke 
in leaf lyts boike yn in reiden kuorke 
hy lake blier, en de prinsesse sei: 
'Krij him der út, dat jonkje nim ik mei.' 

3. De lytse Moazes mocht oan't hof forkeare 
en alle wysheit fan Egypte leare 
mar yn syn herte spriek aloan in stim: 
'Myn folk, myn earme folk, ik hear by jim.' 
En doe't er great wie, hat de Hear fan boppen 
him ta syn swiere libbenstaek biroppen: 
'Forlit Egypte mei syn steat en stân 
en lied myn útkard folk nei't hillich lân.' 
 

4. Hoe goed is't, dit forhael opnij te lêzen:  
gjin kristenminske hoecht oerstjûr to wêzen  
al hearsket op'e wrâld de macht fan't kwea  
al driget ús gewelt en wrede dea  
dochs driuwket altyd op in feilich plakje  
in lytse Moazes yn syn reiden bakje  
dy't skielk, nei 's Heare plan en hege wil  
syn folk nei frede en frijdom liede sil. 

Yn Egypte 
* Baukje, Ida, Jehannes sjonge Lit myn folk gean 
 
Foar de safolste kear  
Sa seit de Hear: 
Lit myn folk gean. 
Liz it tichelwurk plat 
op ’t wurd fan God: 
Lit myn folk gean. 
 

Hâld dy, Israel, klear 
sa seit de Hear: 
Lit myn folk gean. 
Alle tsjinstân slacht del 
brekt op ’t befel: 
Lit myn folk gean 
 

Foar de safolste kear  
sa seit de Hear:  
Lit myn folk gean.  
Alle slaven steane op  
lûd klinkt de rop:  
Lit myn folk gean. 
 

Ja, de frijheitsklok let 
Israël heart: 
Lit myn folk gean. 
En hja fine oan Gods hân 
't hillige lân - 
Lit myn folk gean 

Fierderop 
* Baukje sjongt Ruth 
 
1. Kear my net tsjin, ik sil dy nea forlitte 
twing my net, op myn paad werom te gean 
ik wol myn lân en âldershûs ferjitte 
en altyd, altyd sil ik nêst dy stean.  
 
2. 'k Sil, bist ôfwêzend, jimmer op dy wachtsje  
en hwerstû hinne giest, der gean ik mei  
dêrstû binachtest sil ik ek binachtsje  
ik wyk gjin stap noch stoune by dy wei. 
 

3. Dyn folk is myn folk, dêr sil ik by hearre  
dyn God is ek myn wûnderfolle God  
en dêrstû stjerre silst wol ik ek stjerre 
ien wêze ús libben, ien ús einichst lot. 
 
4. En op it hôf dêr't hja dyn lichem lizze  
sinke ek myn omskot yn'e selde groun.  
Dan is it goed. In leafde, sterk as dizze  
dy wurdt net oars as troch de dea ûntboun 

* Oer it bidden/stil gebed  
 
* Kollekte foar Youth Exchange Indonesia 2026 
Youth Exchange Indonesia 2026 is een uitwisselingsproject tussen Nederlandse doopsgezinde 
jongvolwassenen en Indonesische doopsgezinde leeftijdsgenoten. Het project staat in het teken van 
verbinding, geloof en ontwikkeling. In 2024 zijn Nederlandse jongvolwassenen van verschillende 
gemeentes naar Indonesië geweest om daar kennis te maken met de cultuur, de vieringen, kortom 
het leven. Komende zomer komt er een groep jongvolwassenen vanuit Indonesië naar Nederland 
voor een vergelijkbare reis. 
 
* Seine  
 
* Sjonge In spyltuech bin ik yn Gods hân  

2. Ik spylje alle finz'nen foar  
it âlde frijheitsliet  
ik spijltje foar de tichthûsdoar  
salang 't dy iepen giet. 
Ik sjong foar elke earme siel  
dy't yn it leed forslacht  
fan de alderearste sinnestriel  
en't wiken fan de nacht. 
 
3. Ik sjong, ik sjong foar rap en rút  
yn dizze goud'ne moarn:  
o minsken, strûp jim fodden út  
en lûk de feestklean oan. 
Ik sjong it wurd oer berch en dún  
fan libben en bihâld – 
en moarn, dan romje wy it pún  
en bouwe in nije wrâld. 
 
 
 
 
 

 
 

Wy dôvje de kears en nimme it ljocht yn ús binnenste mei nei hûs. 
 
 
 
 
 
 

* * * *** * * *  
Mededelingen 

 
 

Alweer kunt u met behulp van een voorbeeldbrief regeringen en ambassadeurs wijzen op oneerlijke 
rechtspraktijken. U schrijft een brief over, en stuurt die naar Egypte en /of Pakistan, of een email naar 
Rwanda. Tevens vind u adressen van de Ambassades van deze landen, die kunt u ook schrijven, ofwel 
een kopie sturen. Succes met uw Mensenrechtenwerk.  
NB : Voorbeeldbrieven achterin kerk.  
 
Op donderdag en vrijdag 23 en 24 april is onze voorjaarsboekenmarkt. Komt u ook even struinen? Of 
hebt u misschien onlangs de boekenkast opgeruimd en wilt u boeken doneren? Neem dan even 
contact op met Bernard Posthumus,  bernard1951@outlook.com 
 
Op Koningsdag organiseren wij onze jaarlijkse theetuin. U kunt zich nog opgeven als schenker of als 
bakker. Er ligt een intekenlijst achter in de kerk.  
 

mailto:bernard1951@outlook.com

In het Hemelvaartsweekend is de CMERK, de Europese doopsgezinde ontmoeting, die dit jaar in 
Nederland wordt gehouden. U kunt zich nog opgeven tot 1 mei!  
Informatie en opgave:  https://cmerk2026.eu/nl/ 
 
Op zaterdag 25 april wordt in Witmarsum het ontmoetingscentrum Menno Simons Hûs geopend. In 
dit centrum kunnen Mennonieten ontvangen worden die de wortels van hun geloof willen opzoeken. 
De opening is om 14.00 uur. Na de opening van het Menno Simons Huis iedereen van harte welkom 
om het nieuwe ontmoetingscentrum aan de Arumerweg 38 in Witmarsum te komen bekijken. 
Verder zijn het Menno Simons Hûs in Witmarsum en het Schuilkerkje in Pingjum open op 
Hemelvaartsdag donderdag 14 mei, van 13.00 uur tot 16.00 uur, en tijdens de openingstijden van 
Tsjerkepaad in de zomer, elke zaterdagmiddag van 13.30 -17.00 uur. 
 
 
 
Als u via een bank-app aan de collecte wilt bijdragen, dan kan dat met deze QR-code:  
 
 
 
 
 
De diensten worden op video opgenomen en zijn via de website van de gemeente, onder het menu 
‘Archief Vieringen’ tot de daaropvolgende zondag te bekijken.  www.doopsgezindenleeuwarden.nl 
 
 
Mededelingen voor de liturgie graag uiterlijk donderdag 12.00 uur e-mailen naar: hannabruin@kpnmail.nl en nynke.smit@outlook.com 
Bovenstaande mededelingen vindt u ook op www.doopsgezindenleeuwarden.nl 
Liederen (NL/FNL) overgenomen uit Liedboek – zingen en bidden in huis en kerk / Lieteboek – sjonge en bidde thús en yn tsjerke 
Liederen (GB) overgenomen uit De gitaer by it boek, lieten fan Fedde Schurer 
Liederen (LT) overgenomen uit Lof fan alle tiden, gearbrocht en oerset troch Fedde Schurer 

 

mailto:hannabruin@kpnmail.nl

